
				Gwirwyd y dudalen hon
Ymhlith y teithwyr yr oedd dan a fu yn hywadl
ryfeddol yn St. Helena, yn sôn am orchestion yn Quatre
Brâs a Waterlw, ond a brofasant yn llwfriaid hollol
yn yr ysgarmes a'r Moors, Yn ystod yr ymosodiad
cyntaf rhedodd un ohonynt yn ol o'i lo gosodedig
ar y dec i ymguddio y tu ol i'r hwylbren, a throdd y
llall yn llechgi mwy cywilyddus fyth, oblegid cefnodd
ar ei ddyletswydd amlwg ae ymguddiodd yn eoi gaban.

Ni ellid maddeu i ddynion o'r cymeriad hyn, ac er
i'r cyntaf daeru yn ddigon wynebgaled mai cymryd
cam neu ddau yn ol a wnaeth efe "i gael gwell gafael
ar ei ddyn, ac i'r ail honni mai ei ofal am y plant
a'i cymhellodd i'r cabanau, cawsant amser pur anhyfryd
wedi i'r perigl gilio.

"Lwc i ni." ebe un o'r dwylaw, nad oedd y Moors
yn Waterlw, neu buasem yn lladdedigion bob un."
Deallodd y cyfaill dawnus yr awgrym a chroesodd
y dec i wylio y pysgod yn chware yn y dwfr.
"Gofalu
am y plant, wir!" meddai un o'r boneddigesau drachefn,
"yr unig ofal welais i ar ei wyneb llwfr yn y caban,
oedd am ei groen ei hun! Wfft i'r fath gwningen
o ddyn!"

Rhwng popeth nid oedd bywyd yn werth i'w fyw
i'r ddau frawd y dyddiau hynny. Felly ychydig
welwyd ohonynt hyd derfyn y daith. Y Bay of Biscay
gafodd y bai am eu habsenoldeb mae'n wir, ond gwyddid
yn lled gyffredinol mai anhwyldeb arall oedd arnynt.

Daeth y daith i ben ymhen ychydig ar ol hyn, a
glaniodd Lewsyn yn Tilbury Dock.

